
	N /27.1/53455-2025

	Դիտողություններ և առաջարկություններ չկան։
	

	2․ Ֆինանսների նախարարություն
	01.12.2025թ․

	
	N 01/9-2/26911-2025

	1. Հիմնավորման համաձայն Նախագծով առաջարկվող փոփոխությունները պայմանավորված են վերջին տարիների խաղողի մթերման գործընթացի փորձով, որը ցույց է տվել, որ տնտեսավարողների մթերման հզորությունները և գինենյութի խմորման տարողությունների սակավությունը խոչընդոտում են մեծածավալ մթերումների իրականացմանը, իսկ շարժական կամ շարժական մոդուլային սպանդանոցների համար լիզինգի տոկոսադրույքների 12 տոկոսային կետը և 20 տոկոս կանխավճարի 80 տոկոսը սուբսիդավորելու արդյունքում ստացվել է շարժական մոդուլային սպանդանոցի ձեռք բերման 6 հայտ և սպանդանոցային ծառայությունների մատուցման կարիք ունեցող շուրջ 170 բնակավայրերից ակնկալվում է նոր հայտերի ստացում: Չնայած նշվածին, այնուամենայնիվ բացահայտման կարիք ունի թե մինչև առաջարկվող փոփոխությունները նշված ուղղությամբ որքան շահառուներ են օգտվել Ծրագրից և ինչպես է Ծրագիրն ազդել այդ շահառուների գործունեության արդյունավետության վրա, արդյոք Նախագծի մշակման փուլում ուսումնասիրվել է տնտեսավարողների շրջանում հետաքրքրվածությունը նախաձեռնված փոփոխությունների նկատմամբ, արդյոք այդ ուսումնասիրությունների արդյունքներն են հիմք հանդիսացել Նախագծի մշակման համար (առկայության պարագայում առաջարկում ենք ուսումնասիրության արդյունքները (թվային տվյալներով) կցել Նախագծի փաթեթում): 
2. Նկատի ունենալով, որ Ծրագրի շրջանակներում խաղողի առաջնային վերամշակման սարքավորումների և գինենյութի խմորման տարողությունների ձեռքբերումն իրականացվելու է մթերող տնտեսավարողների կողմից, որոնք ըստ էության հանդիսանում են բիզնես գործունեություն իրականացնողներ, բացահայտման կարիք ունի վերջիններիս տրամադրվող լիզինգի տոկոսադրույքի սուբսիդավորվող տոկոսային կետը սոցիալական աջակցություն ստացող սահմանամերձ համայնքների բնակավայրերի տարածքներում գործունեություն իրականացնող տնտեսավարողների համար նախատեսված սուբսիդավորման տոկոսային կետին հավասար (ՀՀ դրամով տրամադրված լիզինգի 12, արտարժույթով տրամադրված լիզինգի 7 տոկոսային կետը) սահմանելու, ինչպես նաև լիզինգի պայմանագիրը այլ շահառուների համար նախատեսված 5 տարվա փոխարեն մինչև 7 տարի մարման ժամկետով կնքելու առաջարկի նպատակահարմարությունը, ինչպես սոցիալական արդարության, այնպես էլ տնտեսական արդյունավետության տեսանկյունից:

3. Նախագծի հիմնավորման մեջ նշվել է, որ վերջինիս ընդունման դեպքում առաջացող պարտավորությունները կկատարվեն Ծրագրի գծով 2025թ. պետական բյուջեով հաստատված և 2026-2028թթ. ՄԺԾԾ-ի բյուջետային ֆինանսավորման հայտերով հաշվարկված գումարների շրջանակներում և պետական բյուջեից Էկոնոմիկայի նախարարությանը լրացուցիչ ֆինանսական միջոցներ հատկացնելու անհրաժեշտություն չի առաջանա: Այս կապակցությամբ նշենք, որ 2026-2028թթ. ՄԺԾԾ-ի բյուջետային ֆինանսավորման հայտերով հաշվարկված գումարներում նախատեսված չեն եղել Նախագծով առաջարկվող ժամկետների երկարաձգման և տոկոսադրույքների սուբսիդավորող տոկոսային կետերի ավելացման դեպքում անհրաժեշտ լրացուցիչ գումարները: Հետևաբար կարելի է եզրակացնել, որ Նախագծով առաջարկվող փոփոխությունների ընդունման դեպքում անհրաժեշտ ֆինանսավորումը 2026-2028թթ. ՄԺԾԾ-ով Ծրագրի իրականացման համար նախատեսված ֆինանսական միջոցների հաշվին իրականացնելը ենթադրում է կամ Ծրագրի արդյունքային ցուցանիշների թերակատարում, մասնավորապես՝ լիզինգառուների կրճատում կամ բյուջետային գործընթացի շրջանակներում Ծրագրի գծով ներկայացվել են հավելյալ միջոցներ՝ հետագա լրամշակումներ կատարելու նպատակով: Ընդ որում, Ծրագրի գծով հավելյալ միջոցներ հաշվարկելու նախադեպը կարելի է փաստել մասնավորապես վերջինիս գծով ՀՀ 2025թ. պետական բյուջեով նախատեսված միջոցներից իրականացված 402.3 մլն դրամի վերաբաշխմամբ (ՀՀ կառավարության 28.08.2025թ. N 1230-Ն և N 1231-Ն որոշումներ):
Վերոգրյալի համատեքստում նշենք, որ Էկոնոմիկայի նախարարության կողմից ձեռնարկված մի շարք նոր միջոցառումների հիմնավորումներում բազմիցս շեշտվել է, որ լրացուցիչ ստանձնած պարտավորություններն իրականացվելու են Էկոնոմիկայի նախարարությանը հատկացված գումարների շրջանակներում՝ առանց պետական բյուջեի վրա լրացուցիչ ճնշումների: Սակայն նշված հավաստիացումների պարագայում, փաստացի իրողության համաձայն, ներկա պահին թվով 2 միջոցառումների գծով (1104-12001 «Տնտեսության արդիականացման միջոցառմանը պետական աջակցություն» և 1187-12014 «Հայաստանի Հանրապետությունում ինտենսիվ այգեգործության զարգացման նպատակով սուբսիդավորում» միջոցառումներ) ՀՀ կառավարության պահուստային ֆոնդից լրացուցիչ 4.7 մլրդ դրամի հատկացման պահանջ է ներկայացված (Էկոնոմիկայի նախարարության 19.11.2025թ. N 01/26514-2025 գրություն): Հաշվի առնելով նշվածը, առաջարկում ենք ներկայացնել առաջարկվող փոփոխության ֆինանսական գնահատականը՝ համապատասխան հաշվարկ-հիմնավորումներով, հստակ նշելով, թե Էկոնոմիկայի նախարարության կողմից իրականացվող որ միջոցառումների գծով 2026թ. համար հավելյալ հաշվարկված ֆինանսական միջոցների հաշվին է նախատեսվում իրականացնել Նախագծով առաջարկվող փոփոխությունների արդյունքում առաջացող լրացուցիչ պարտավորությունների ֆինանսավորումը:
Ընդ որում, գտնում ենք նպատակահարմար Ծրագրի գծով սահմանել վերին շեմ՝ ծախսերի առավելագույն սահման (որը կլինի Ծրագրով գնահատված արդեն իսկ գոյություն ունեցող ծախսը), որի նպատակն է կառավարել ֆիսկալ ռիսկերը՝ բյուջետային հավելյալ ծախսեր կամ պարտավորություններ չձևավորելու նպատակով:
Միաժամանակ հիմնավորման մեջ պարզաբանման անհրաժեշտություն ունի 2026-2028թթ. ՄԺԾԾ-ի բյուջետային ֆինանսավորման հայտերին արված հղումը, այն դեպքում երբ արդեն իսկ ամփոփվել են 2026թ. պետական բյուջեի նախագծի մշակման աշխատանքները։
4. Առաջարկում ենք Ծրագրի համար սահմանել վերջնաժամկետ, նկատի ունենալով վերջինիս՝ գյուղատնտեսության ոլորտի պետական աջակցության ծրագրերի շարքում առաջիններից մեկը հանդիսանալու հանգամանքը և գործողության փաստացի ժամանակահատվածը (արդեն իսկ յոթ տարի): Դա հնարավորություն կտա պարբերաբար գնահատել ծրագրի արդյունավետությունը և կայացնել որոշում ծրագրի շարունակականության վերաբերյալ:
	1. Ընդունվել է ի գիտություն։
Նախագծի մշակման փուլում տնտեսավարողների շրջանում նախաձեռնված փոփոխությունների նկատմամբ հետաքրքրվածության ուսումնասիրություն չի իրականացվել, սակայն հաշվի է առնվել շարժական կամ շարժական մոդուլային ապանդանոցների ձեռք բերմամբ  հետաքրքրված  տնտեսավարողների հեռախոսազանգերի քանակությունը, որոնք ցանկացել են ճշտել Ծրագրի պայմանները և օգտվելու ընթացակարգը։
Այսօրվա դրությամբ ստացված բոլոր 6 հայտերին տրվել է համաձայնություն, որոնցից 2-ին տրամադրվել է նաև կանխավճարի սուբսիդավորում։ Ըստ մեր ունեցած տեղեկատվության՝ նախապատրաստման փուլում է 3 հայտերի տրամադրման գործընթացը։ Միաժամանակ հայտնում եմ, որ հայտ ներկայացրած շահառուներից 5-ը տարբեր մարզերի համայնքներ են։  Ծրագրի ազդեցությունը շահառուների գործունեության արդյունավետության վրա դեռևս հնարավոր չէ գնահատել, քանի որ այս պահին միայն 2 շարժական մոդուլային սպանդանոց է ներմուծվել, որոնք նախապատրաստվում են շահագործման։
2. Ընդունվել է ի գիտություն։
Նախագիծը մշակվել է Էկոնոմիկայի նախարարության կողմից ընթացիկ տարվա խաղողի մթերումների գործընթացը կազմակերպելու նպատակով կազմակերպված հանդիպումների և քննարկումների ընթացքում խաղող մթերող տնտեսավարողների առաջարկությունների հիման վրա։ Բացի այդ «2025 թվականի Արենի և Ոսկեհատ տեսակների խաղողի մթերումների գործընթացի կազմակերպման միջոցառումը հաստատելու մասին» Կառավարության որոշման նախագծի՝ Ֆինանսատնտեսական նախարարական կոմիտեի 2025 թվականի հոկտեմբերի 24-ին կայացած նիստում քննարկման ընթացքում փոխվարչապետ Տ. Խաչատրյանն առաջարկել է դիտարկել փոքր և միջին խաղողագործական տնտեսություններին աջակցելու հնարավորությունները՝ գինու արտադրություն հիմնելու նպատակով։
3. Ընդունվել է մասամբ։
Հաշվի առնելով, որ բյուջետային հայտերի ներկայացման վերջնաժամկետը օգոստոսի 1-ն է և այդ ժամանակ հնարավոր չէ գնահատել տվյալ տարվա լիզինգի փաստացի պորտֆելը, Հայաստանի Հանրապետության ագրոպարենային ոլորտի սարքավորումների  լիզինգի աջակցության ծրագրի 2025-2027 թվականների ՄԺԾԾ-ի հայտի հաշվարկ հիմնավորումում 2025, 2026 և 2027 թվականների սուբսիդավորման գումարները հաշվարկվել են 2022 և 2023 թվականներին հաստատված լիզինգների փաստացի պորտֆելների միջինով, որը կազմել է 11.3 մլրդ դրամ, մինչդեռ 2024 թվականին հաստատված լիզինգների փաստացի պորտֆելը կազմել է շուրջ 5.0 մլրդ դրամ և Ծրագրի գծով հավելյալ միջոցների առաջացումը պայմանավորված է այդ հանգամանքով։






Հաշվի առնելով, որ 2025 թվականի 10 ամիսներին ծրագրի գծով լիզինգի պորտֆելը կազմել 4.9 մլրդ դրամ, իսկ 2026 թվականի ՄԺԾԾ-ի հայտի հաշվարկ հիմնավորումը կատարվել է 5.6 մլրդ դրամ պորտֆելի հաշվարկով՝ ակնկալվում է, որ առաջարկվող փոփոխության ընդունման դեպքում Ծրագրի գծով լրացուցիչ միջոցների հատկացման անհրաժեշտություն չի առաջանալու,։
 











Ծրագրի գծով վերին շեմի սահմանումն իրատեսական չէ, հաշվի առնելով, որ Ծրագրի ընթացակարգի համաձայն լիզինգի պայմանագրի կնքումից մինչև լիզինգի առարկայի ներմուծումը և շահառուին փոխանցումը կարող է տևել մինչև 6 ամիս կամ ավելի երկար ժանանակ և հնարավոր չէ  գնահատել այդ ժամկետների տևողությունը։ 
    Նախագծի հիմնավորումը լրամշակվել է։



4. Չի ընդունվել։ 
Ծրագրի համար վերջնաժամկետի սահմանումն անընդունելի է, հաշվի առնելով, որ այն գյուղատնտեսության ոլորտի պետական աջակցության լավագույն և պահանջարկ ունեցող ծրագրերից է և էական ազդեցություն ունի թողարկվող ագրոպարենային արտադրանքների որակի, անվտագության և մրցունակության մակարդակի բարձրացման և արտահանման ծավալների ավելացման վրա։ Հարկ է նշել, որ Ծրագրի մեկնարկից մինչև ընթացիկ տարվա հոկտեմբերի 31-ը հաստատվել է 1331 հայտ` շուրջ 52,1 մլրդ դրամի չափով, իսկ լիզինգով ձեռք բերված սարքավորումների քանակը կազմել է 3463 միավոր։

	3․ Տարածքային կառավարման և ենթակառուցվածքների նախարարություն
	26.11.2025թ․

